
4. stjórnarfundur HSV starfsárið 2021-2022. Haldinn á skrifstofu HSV 4. október, 2021 kl. 16:30.

Mættir eru Ásgerður Þorleifsdóttir , Baldur Ingi Jónasson, Tinna Hrund Hlynsdóttir, Lára Ósk Pétursdóttir, Anton Helgi Guðjónsson, Heiðar Birnir Torleifsson, Dagný Finnbjörnsdóttir ritar fundargerð.

1. Íþróttaskólinn og veturinn framundan – Heiðar Birnir
Heiðar Birnir fór yfir starfsemi íþróttaskólans undanfarnar vikur, það gengur vel, margir iðkendur og þjálfarastaðan góð. Mikilvægt er að huga að því næsta vor að setjast niður með stjórnendum grunnskólans og auka samvinnu á milli grunnskóla og íþróttaskóla. Einnig er mikilvæg að stjórnendur skólans fái starfsmann íþróttaskólans til að mæta á vorfund hjá komandi fyrstu bekkingum og foreldrum og fái þar tækifræi til að kynna starfsemi HSV. Tveir nýir sundþjálfarar, erlendir nemar í háskólasetrinu, bæði eru þau með mikla reynslu af þjálfun. Þjálfarar í íþróttaskólanum koma frá deildunum, handbolta, fótbolta og blaki, aðrir þjálfarar eru ráðnir beint af yfirþjálfara HSV.
	Því miður hefur íþróttaskólinn ekki fundið þjálfara til að þjálfa á Suðureyri eða Flateyri, á Þingeyri er komin þjálfari og æfingar þar að fara í gang. 	
	 Framkvæmdastjóra HSV er falið að kanna notkunarmöguleika á sportabler fyrir íþróttaskólann. Foreldrar barna í íþróttaskólanum kalla eftir skráningu á mætingu.

2. Afreksform HSV
Dagný Finnbjörnsdóttir segir frá afreksformi HSV sem er að hefjast 11 október nk. Gerðar breytingar á fyrirkomulagi, verður í boði fyrir 7.-10. Bekk og mun hópnum vera kynjaskipt.  Dagný Pálsdóttir ÍAK einkaþjálfari mun sjá um æfingarnar.
	Undanfarin ár hafa fyrirlestrar um andlega þjálfun og næringarþjálfun verið liður í afreksforminu, að þessu sinni verður það gert með öðru sniði, krakkar á þessum aldri eru með stífa dagskrá og var stjórn sammála um að halda fyrirlestur svipað og var gert núna í haust þegar Bjarni Fritz kom, einusinni að hausti og einusinni að vori. 
3. Styrkumsóknir
Tinna Hrund Hlynsdóttir víkur af fundi.
Teknar voru fyrir umsóknir í styrktarstjóð 3x. Alls bárust 9 umsóknir að þessu sinni. Einni umsókn var hafnað og einni umsókn vísað í þjálfarasjóð.
Samþykkt var veita styrk eftirfarandi styrki:
[bookmark: _Hlk84502348]Knattspyrnudeild Vestra – barna og unglingaráð 
Sumarskóli – 200.000 kr.
Dómaranámskeið – 350.000 kr.
Búnaður sem liður í uppbyggingu faglegs starfs 200.000 kr.
Hjólreiðadeild Vestra
Helgarnámskeið fyrir börn og unglinga - 250.000 kr.
Körfuknattleiksdeild Vestra – barna og unglingaráð
Búnaður sem liður í uppbyggingu faglegs starfs  - 300.000 kr.
Heildar upphæð styrks 3X er 1.500.000 kr. og munu 200.000 kr. af heildar styrk fara í afreksform HSV sem nýtist öllum aðildafélögum HSV og verður nýttur í formi fræðslu.

4. Staða á bókhaldi HSV
Formaður greindi frá þeirri vinnu sem búið er að leggja í sl.vikur varðandi afstemmingar í bókhaldi HSV. Búið er að gera upp lottótekjur fyrir fyrstu 8 mánuði þessa árs, þ.e. til þeirra aðildarfélaga sem skilað hafa inn félagatali í Felix og starfsskýrslum til HSV. Íþróttafélagið Vestri hefur gert upp að fullu húsaleiguskuld við HSV og eru engin félög eða fyrirtæki í skuld við HSV. Jafnframt er búið að vera vinna í því að greiða út áður ógreiddar tekjur til íþróttafélaga innan HSV, bæði lottótekjur og tekjur vegna Verkefnasamninga til þeirra félaga sem skilað hafa skýrslum. Í lögum HSV er tekið fram að skili félög ekki inn skýrslum skuli lottótekjur félaganna renna inn í afrekssjóð. Verið er að vinna í því að taka saman þessar upphæðir og skoða hvers vegna svo háar upphæðir hafi safnast upp í gegnum árin, en því miður er því mjög ábótavant að félög skili inn skýrslum til að fá sínar tekjur. Framkvæmdastjóra er falið að ræða við þau félög sem ekki hafa skilað inn skýrslum og fengið greiddar lottótekjur sl.ár um mikilvægi þess að skila og fá greiddar þessar tekjur því um töluverðar upphæðir er að ræða.

5. Verkefni framkvæmdastjóra
Framkvæmdastjóri fór yfir helstu verkefni síðustu daga og vikur. 

6. Önnur mál
Engin önnur mál

